Врз основа на член 109 став 1 и 2 од Законот за општата управна постапка (“Службен весник на Република Македонија“ бр. 124/2015), а согласно член 27 и член 34 став 1  од Законот за слободен пристап до информации од јавен карактер (“Службен весник на Република Северна Македонија“ бр. 101/2019) и согласно одредбите на Упатството за спроведување на Законот за слободен пристап до информации од јавен карактер (“Службен весник на Република Северна  Македонија“ бр.60/20), постапувајќи по Жалбата изјавена од М. Т. Ж. и С. Т. К. од Битола,  поднесена против Апелационен суд Битола, Директорот на Агенцијата за заштита на правото на слободен пристап до информациите од јавен карактер на 11.07.2022 година го донесе следното 

Р Е Ш Е Н И Е
Жалбата од М. Т. Ж. и С. Т. Ж. од Битола, поднесена против Апелационен суд – Битола,  заведена во архивата на Агенцијата за заштита на правото на слободен пристап до информации од јавен карактер под бр. 08-181 на 27.06.2022 година СЕ ОТФРЛА како недопуштена.
О Б Р А З Л О Ж Е Н И Е
М. Т. Ж. и С. Т. Ж. од Битола, на 13.06.2022 година поднеле насловено „БАРАЊЕ по трети пат за ОБЕЗБЕДУВАЊЕ на ДОКАЗИ во ОРИГИНАЛ за предмет ГЖ -1223/2021 по Закон за слободен пристап до информации од јавен карактер“ до Претседателот на Апелациониот суд во Битола, со кое побаралe:

„БАРАМЕ ОБЕЗБЕДУВАЊЕ на ДОКАЗИ во ОРИГИНАЛИ во пишана форма за предмет ГЖ 1223/2021, а во врска со предмет П1-3/2020. Од Претседателот на Аплеационен суд Битола Петре Србиновски.
1. Кога – кој датум и кои – лица со име и презиме од судска писарница на Апелацион суд БТ за предмет ГЖ-1223/2021, ги примиле, ги споиле или не ги споиле со предмет...
(1) Жалба од тужители од 25.06.2021 во 12 стр. И со три прилози-докази: Изјава од 21.11.2000...
9.Ние како странки-тужители во постапки во предмет П-946/04...имаме правен интерес затоа што сме учесници, тужители во наведените постапки и бараме од Апелацион суд БТ да ги обезбеди, да ни издаде и достави валидни документи, докази во пишана форма со потпис, печат и архивски број од Приемно-Испратна Книга за место во која Судот ги заведува сите судкси писмена, кои дневно треба да се примат...“ 

Имателот на информации, на ова Барање одговорил со Известување бр.СПИ-4/2022 од 20.06.2022 година до Барателот, во кое е наведено дека: „Со Барање СПИ-4/22 од 13.06.2022 година се обративте до нашиот суд за обезбедување на докази во оригинал за предметот ГЖ.бр.1223/2021 согласно Законот за слободен пристап до информации од јавен карактер. Со вакво Барање до нашиот суд се имате обратено на ден 26.04.2022 година. Барањето е заведено под бр.СПИ-3/22. Во врска со тоа барање од страна на Апелациониот суд Битола е донесено решение СПИ-3/22 од 11.05.2022 година со кое барањето Ви е одбиено. ...Примерок од тоа решение имате добиено видно од доставниците и запознати сте со содржината поради кои барањето Ви е одбиено.“


Незадоволен од наведеното Известување, Барателот на информации, поднел Жалба заведена во Агенцијата под арх. бр. 08-181 на 27.06.2022 година. Во Жалбата е наведено: „Молиме, Комисијата да ја уважи Жалбава....“

Агенцијата за заштита на правото на слободен пристап до информациите од јавен карактер, решавајќи по жалбата на Барателот на информацијата, утврди дека Барањето на Барателот, поднесено до Апелационен суд Битола на 13.06.2022 година, не претставува барање за пристап до информации од јавен карактер, туку е барање од личен интерес, односно барање од надлежност на Апелационен суд Битола.
Агенцијата за заштита на правото на слободен пристап до информациите од јавен карактер на жалителот му укажува дека целта на Законот за слободен пристап до информации од јавен карактер и на Упатството за спроведување на Законот за слободен пристап до информации од јавен карактер, е на физичките и правните лица да им се овозможи да го остварат правото на слободен пристап до информации од јавен карактер и да обезбедат јавност и отвореност во работењето на органите, а не негова законски неоснована и несоодветна примена при поднесени барања за информации кои се поврзани со друга постапка.
Во конкретниот случај е поднесено барање од надлежноста на Имателот на информации, со кое се бара информација чие обезбедување е регулирано со друг закон, а не се бара информација од јавен карактер согласно Законот за слободен пристап до информации од јавен карактер.


Согласно погоренаведеното, Агенцијата му укажува на жалителот дека своите права и приватни (лични) интереси може и треба да ги остварува пред се согласно материјалните закони кои ја регулираат соодветната материја во предметите во кои тој се јавува како странка и правната заштита може да ја бара согласно тие закони.

Согласно погоре наведеното, Агенцијата за заштита на правото на слободен пристап до информации од јавен карактер одлучи како во диспозитивот на ова Решение.


Ова Решение е конечно во управната постапка и против истото не може да се поднесе жалба.

ПРАВНА ПОУКА: Против ова Решение може да се поведе управен спор пред Управниот суд во рок од 30 дена од денот на неговото доставување.

